
2005EKO AZAROAREN 28KO GOBERNU BILKURA

=========================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA
==================================================


334.315 euroko gastua onetsi da Pitillasko zeharbideko obrak finantzatzeko
_______________________________________________________________



Nafarroako Gobernuak baimena eman dio gaurko bilkuran Herrilan, Garraio eta Komunikazio Departamentuari 334.315 euroko gastua egin dezan Pitillasen NA-5332 errepidea hobetzeko lanak finantzatzeko helburuz.


Halaber, Gobernuak onetsi du dirulaguntzaren baldintzak arautuko dituen hitzarmena, Departamentuak eta Pitillasko Udalak sinatuko dutena.

Zeharbidean eginen diren obren aurrekontua denera 1 milioi eurokoa da.

OSASUN DEPARTAMENTUA

=======================


Tutera, Tafalla eta Lizarrako osasun garraioaren kudeaketa kontratatzea onetsi du Nafarroako Gobernuak

_______________________________________________________________



Nafarroako Gobernuak hartutako erabaki baten bidez baimena eman zaio Nafarroako Osasun Zerbitzu-Osasunbideari kontratu bat egin dezan Tutera, Tafalla eta Lizarrako osasun garraioa 2006. urtean zehar kudeatzeko.


Tutera eskualdeko osasun garraioaren kudeaketa kontratatzeko aurrekontua gehienez urteko 1.353.275 eurokoa da, Klausula Administratiboen Pleguak luzapenaren kasuan aurreikusten ahal dituen eguneratzeak ezertan kaltetu gabe. Kontratua luzagarria da urte naturalez, bi aldeak ados jarrita, gehienez ere abenduaren 2013ra arte.

Halaber, Gobernuak hartu beste erabaki baten bidez, Tafalla eta Lizarra eskualdeetako osasun garraioaren kudeaketa kontratatzea onetsi da 2006. urterako. Kontratu hau ere luzagarria da urte naturalez, bi aldeak ados jarrita, gehienez ere abenduaren 2013ra arte, eta haren aurrekontua urteko 1.786.950 eurokoa da gehienez ere, Klausulen Pleguak luzapenaren kasuan aurreikusten ahal dituen eguneratzeak ezertan kaltetu gabe.


Aipatu kontratuek Nafarroako Gobernuaren baimena behar dute, izan ere, beren aurrekontuak 1.202.024 eurotik gorakoak baitira, eta kontratatzailea Gobernuko Departamentu baten menpe dagoen erakundea autonomoa delako.

HEZKUNTZA DEPARTAMENTUA

==========================


Gobernuak onetsi du Foru Erkidegoaren parte hartzea Ikerkuntza Jarduera Areagotu eta Sartzearen Aldeko Programan 
_______________________________________________________________


Gobernuak onetsi du Nafarroako Foru Erkidegoaren parte hartzea Ikerkuntza Jarduera Areagotu eta Sartzearen Aldeko Programa Nazionalean (I-3 Egitasmoa). Horretarako, lankidetza protokolo bat sinatuko da Hezkuntza eta Zientzia Ministerioarekin, hiru urteko indarraldia izanen duena.

Egitasmoaren helburuak ondoko hauek dira: 

· Sustapen ekintzak egitea ikerketa ibilbide nabarmena duten irakasle-ikerleak unibertsitateetan, CSIC kontseiluan ikerkuntza beste erakundeetan eta gainerako I+G zentroetan modu egonkorrean sar daitezen 
· Eskarmentu aitortua duten ikerle espainiar nahiz atzerritarren berreskurapena sustatzea Espainiako zientzia eta teknologiaren sisteman sartzeko.

· Sustapen neurriak hartzea goraka doazen taldeetan edo talde finkatuetan ikerketa ahalmen handia duten ikerle gazteak Espainiako I+G sisteman sar daitezen.

· Irakasle-ikerle iraunkorren ikerkuntza-jardueraren areagotzea sustatzea, ikerleen eta ikerkuntza-taldeen kantitate eta kalitatea handitzen laguntzeko.
LEHENDAKARITZA, JUSTIZIA ETA BARNE DEPARTAMENTUA

==================================================


Joko Makinen Eredu Homologatuen Erregistroa arautzen duen Foru Dekretua aldatu da
_______________________________________________________________



Gobernuak erabaki bidez aldatu du otsailaren 9ko 18/1988 Foru Dekretua, Joko Makinen Eredu Homologatuen Erregistroa arautzen duena.

Aipatu aldaketak, pilatutako eskarmentuaren eta berrikuntza teknologikoen ondorioa denak, aukera ematen gehienez ere urte batez luzatzeko Erregistroan egiten diren behin-behineko inskripzioen indarraldia.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

============================================================


375.801 euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko
_______________________________________________________________



Nafarroako Gobernuak 375.801 euroko hainbat urtetarako gastua onetsi du gaurko bilkuran ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko. Gastu hau ordainduko da 2007. eta 2088. urteetako aurrekontuen kargura.

EKONOMIA ETA OGASUN DEPARTAMENTUA

=====================================


Gobernuak handitu du Nafarroako Ogasuneko ikerle-laguntzaileen jarduera esparrua
_______________________________________________________________



Nafarroako Gobernuak foru dekretu bat onetsi du gaurko bilkuran, Nafarroako Ogasuneko kudeatzaile- eta ikerle-laguntzaileen jarduera esparrua honelaxe handitzen duena: Sozietateen Zerga ordaintzen duten neurri txikiko sozietateak, urtean  milioi bat eurotik beherako negozioen zifra dutenak.  
Gobernuak ibilgailu bat eman dio “Santa Teresa Orvina” Gazteen Elkarteari
_______________________________________________________________



Nafarroako Gobernuak erabaki du gaurko bilkuran ibilgailu bat dohainik ematea  “Santa Teresa Orvina” Gazteen Elkarteari. Zehatz-mehatz Renault Express ibilgailu bat emanen dio, zerbitzutik kanpo zegoena.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Orkoienen herrilur baten desafektazioa onetsi da erlauntzen ustiategi bat jartzeko
_______________________________________________________________



Nafarroako Gobernuak herrilur desafektazio bat onetsi du Orkoienen bertan erlauntzen ustiategi bat jartzeko.

Lurra 600 metro koadrokoa da eta “Itzabizkar” bazterrean kokaturik dago. Haren erabilpena enkante publikoan hautatutako esleidunari lagako zaio urteko kanon bat kobratuta.

